
...mardom o abaronih ud drov vardénend, ud harv tis han gobend ud kunend 1az-iSan x'éstan

sidumanttar. u-san vurravisn 1 fraron azi§ appar baved. ud ped abédadih én éranSahr o

vi$obisn ud bar 1 gran rased. ud amar zarrén ud asémen, ud vas-iz ganz ud xvastag hambar

kunend, ud hamag vini ud apédag baved, ud vas-iz ganz ud xastag 6 dast ud padixsayih 1

duSmenan rased. ud margih 1 abézamanag vas baved. ud hamag éranSahr 6 dast 1 avésan

duSmenan rased. ud anéran ud éran gumeézihend édon ki érth az anérih pedag né baved, han
1 éran abaz o0 erih éstend.

ud azadan ud vazurgan 6 zindagih 1 abémizag rasend; u-san margth édon xvas sahed con pid
ud mad venisn 1 frazend.

ud xvardag ud apedag mardom o pédagih rased. ud zur-gugayih ud anast ud drov frax Saved.
Sab ek abag did nan ud may xvarend, ud ped dostih ravend; ud roz 1 didigar ped gyan 1 ék-
didigar carag sazend ud vad handéesend.

ud vas mardom 0 uzdehigih ud béganih ud saxtih rased. ud andarvay asuftag; ud sard vad ud
garm vad vazed; ud bar 1 urvaran kem bé baved; ud zamig az bar bé Saved. ud bimcannag
vasyar bé baved, ud vas aviranih bé kuned. ud varan abéhangam vared; ud han ke vared
abésud ud vad baved, ud abr abar asman garded.

dibir az nibist vad ayed. ud harv kas az guft ud gobi$n ud past ud peyman abaz éstend. ud
harv mardom ke-§ andak vehih, a-§ zindagih abémizagdar ud vattar baved. ud kadizag 1 bé
kird xanag baved. asvar bé pég, ud peg asvar baved. bannagan ped xbrah 1azadan ravend, be-
San azadih ped tan mehman né baved. ud mardoman vés 6 afsosgarith ud abaronkunisnih
vardend; ud mizag 1 xvastag né danend. u-San mihr ud dosarm ped dahig mardom. aburnayan
zlud pér savend. ud harv kas 1 az vadkunisnih 1 xvés §ad baved, ped abarmand darend. ud Sahr
Sahr, deh deh, ud rostag rostag €k abag did kuxsiSn ud karezar kunend, ud az didigar tis ped
appar stanend. ud sturg ud ruzd ud stahmag mard ped név darend; ud frazanag ud vehdéen
mardom ped dév darend. ud kas-iz kas ped abayist 1 xVe$S ped kam(ag) né rasend.

mardom 1 ped han 1 vad avam zayend, az ahan ud roy 1 saxt saxttar bavend, bé ham az xun ud
gost bavend enya az sang saxttar bavend. ud afsos ud riyahrih peyrayag baved. ud harv kas o
béganagih 1 naf ud xvésih 1 ahrmen 1 durvand rasend. ud mihrodruzih vinah 1 andar han avam
kunend téz ud ziid dast-pesox rasend con ab taziSn o draya.

ud atasan 1 éran Sahr 0 hanzabisn ud afsariSn rasend. ud xir ud xastag 0 dast 1 anéran ud
durvandan rased, ud hamag agdén bé bavend. ud xastag vas gird kunend, u-$ bar né xVarend,
ud hamag 6 dast 1 vattaran ud abéstudan rased. ud harv kas kird ud kuniSn 1 oy 1 did ne

pessannend. ud saxtith ud anagih 1-San az avésan abar rased ray zindagih ped abémizag ud
margih ped panagih darend.

ud andar han 1 vattar avam mihr ud azarm né baved. u-$an meh az keh, ud keh az meh neé
pédag. u-San hampustih ne baved.

